
	1.ՀՀ ֆինանսների նախարարություն
	08.07.2022թ.

	
	N 01/8-2/12348-2022

	ՀՀ ֆինանսների նախարարությունը քննարկել է Ձեր 28.06.2022թ. NԳՍ//16199-2022 գրությամբ ներկայացված՝ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
Նախագծով նախատեսվում է ՀՀ սեփականություն հանդիսացող քաղաք Երևան, Գ. Նժդեհի 20 հասցեում գտնվող 1838.8 քառ. մետր մակերեսով շենքը, 21 քառ. մետր մակերեսով ավտոտնակը և դրանց զբաղեցրած, օգտագործման ու սպասարկման համար անհրաժեշտ 0.20616 հա հողամասը հետ վերցնել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել ՀՀ պետական վերահսկողական ծառայությանը:
Համաձայն ՀՀ կառավարության 01.11.2018թ. N 1236-Ա որոշման՝ Պետական գույքի կառավարման կոմիտեի տնօրինության` Երևան քաղաքի Անտառային 188 հասցեում գտնվող 884.3 քառ. մետր մակերեսով անշարժ գույքը և դրա զբաղեցրած, օգտագործման ու սպասարկման համար անհրաժեշտ 0.06107 հեկտար հողատարածքը նույնպես ամրացված է ՀՀ պետական վերահսկողական ծառայությանը, որի կապակցությամբ հայտնում ենք, որ թե Նախագծում թե ներկայացված հիմնավորումներում բացակայում է վերոնշյալ տարածքի հետագա շահագործման նպատակահարմարության վերաբերյալ համապատասխան տեղեկատվությունը:
	Ընդունվել է: ՀՀ պետական վերահսկողական ծառայության առաջարկության հիման վրա Նախագիծը լրամշակվել է :

	2. ՀՀ պետական վերահսկողական ծառայություն
	07.07.2022թ.

	
	N Ե/1103-22

	Ի պատասխան ՀՀ տարածքային կառավարման և ենթակառուցվածքների նախարարի 2022 թվականի հունիսի 28-ի թիվ ԳՍ//16199-2022 գրության, «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առաջարկում ենք հետևյալը.
1. Նախագծի նախաբանը շարադրել հետևյալ բովանդակությամբ. 
«Ղեկավարվելով «Կառավարչական իրավահարաբերությունների կարգավորման մասին» օրենքի 5-րդ հոդվածի 7-րդ մասով՝ Հայաստանի Հանրապետության կառավարությունը որոշում է.»:
2. Հաշվի առնելով այն հանգամանքը, որ Պետական վերահսկողական ծառայությունը (այսուհետ՝ Ծառայություն) փաստացի օգտագործում է Մաշտոցի 47 հասցեում տեղակայված վարչական շենքը, իսկ Անտառային 188 հասցեում գտնվող վարչական շենքը, որը դեռևս գտնվում է Ծառայության հաշվեկշռում 2019 թվականից օգտագործվում է ՀՀ վարչապետի աշխատակազմի տեսչական մարմինների աշխատանքների համակարգման գրասենյակի կողմից, առաջարկում ենք Նախագիծը լրացնել նոր 3-րդ կետով՝ հետևյալ բովանդակությամբ.
«3. «Հայաստանի Հանրապետության սեփականություն հանդիսացող քաղաք Երևան, Անտառային 188 հասցեում գտնվող 80,069,940 դրամ սկզբնական արժեքով 884.3 քառ. մետր մակերեսով շենքը և դրա զբաղեցրած, օգտագործման ու սպասարկման համար անհրաժեշտ 1,210,128 դրամ սկզբնական արժեքով 0.06107 հա հողամասը հետ վերցնել Հայաստանի Հանրապետության պետական վերահսկողական ծառայությունից և ամրացնել տարածքային կառավարման և ենթակառուցվածքների նախարարության պետական գույքի կառավարման կոմիտեին:»:
3. Նախագծում նշել նաև օգտագործման ու սպասարկման համար անհրաժեշտ 0.20616 հա հողամասի սկզբնական արժեքը:
	Ընդունվել է:
Նախագիծը լրամշակվել է:

	3. ՀՀ կադաստրի կոմիտե
	28.06.2022թ.

	
	N ՍԹ/7227-2022

	      Ի պատասխան ՀՀ տարածքային կառավարման և ենթակառուցվածքների նախարարության 2022 թվականի հունիսի 28-ի N ԳՍ/16199-2022 գրության՝ հայտնում ենք, որ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ առաջարկությունը.
   Նախագիծը շրջանառության մեջ դնել անշարժ գույքի նկատմամբ իրավունքների պետական գրանցման նոր նմուշի վկայական սահմանված կարգով ստանալուց հետո, ինչի արդյունքում կճշտվեն շինությունների մակերեսները, քանի որ անշարժ գույքի նկատմամբ սեփականության (օգտագործման) իրավունքի գրանցման                        N 476742 վկայականում քաղաք Երևան, Գ. Նժդեհի փողոց 20 հասցեում գտնվող շինությունների մակերեսները նշված են արտաքին չափերով և նույնությամբ ներառված են Նախագծում, մինչդեռ ներկայումս գործող կարգի համաձայն՝ շինությունների չափագրությունը իրականացվում է ներքին չափերով:
	Ընդունվել է ի գիտություն: Նոր նմուշի վկայականը ստանալուց հետո Նախագիծը խմբագրվել է:

	
4. ՀՀ պետական վերահսկողական ծառայություն
	26.07.2022թ.

	
	N Ե/1236-22

	        Ի պատասխան ՀՀ տարածքային կառավարման և ենթակառուցվածքների նախարարի 2022 թվականի հուլիսի 25-ի թիվ № ԳՍ//19109-2022 գրության՝ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկում ենք հետևյալը.
      1․ Նախագծի 1-ին կետում անհրաժեշտ է նշել 0.20616 հա հողամասի սկզբնական արժեքը (հաշվի առնելով կադաստրային արժեքները),
      2․ Նախագծի 2-րդ կետում «884.3» թիվը փոխարինել «806.2» թվով,
      3․ Նախագծի 1-ին և 2-րդ կետերում նշված գումարային արտահայտություններն անհրաժեշտ է համապատասխանեցնել։
	1. Ընդունվել է, Նախագծում նշվել է հողամասի արժեքը
2. չի ընդունվել, համաձայն ՀՀ կադաստրի կոմիտեի կողմից տրամադրված անշարժ գույքի սեփականության իրավունքի պետական գրանցման թիվ 05082022-01-0112 վկայականի տվյալների՝ վարչական շենքի մակերեսը կազմում է 884.25 ք.մ:
3. ընդունվել է, Նախագծում կատարվել է փոփոխություն:

	5. ՀՀ կադաստրի կոմիտե
	29.07.2022թ.

	
	N ՍԹ/8161-2022

	Ի պատասխան ՀՀ տարածքային կառավարման և ենթակառուցվածքների նախարարի 2022 թվականի հուլիսի 21-ի N ԳՍ//19093-2022 գրության՝ հայտնում ենք, որ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
   Միաժամանակ առաջարկում ենք հետագայում քաղաք Երևան, Շենգավիթ, Գ. Նժդեհի 20 հասցեի հողամասը կադաստրային քարտեզում ճշգրիտ արտացոլելու համար, համաձայն ՀՀ կառավարության 2021 թվականի ապրիլի 29-ի «Կադաստրային քարտեզներում հայտնաբերված սխալների ուղղման կարգը սահմանելու մասին» N 698-Ն որոշման պահանջների, ներկայացնել որակավորում ունեցող անձի կողմից կազմված հատակագիծ: 
   Հայտնում ենք նաև, որ քաղաք Երևան, Շենգավիթ, Գ. Նժդեհի 20 հասցեում գտնվող անշարժ գույքի զբաղեցրած, օգտագործման ու սպասարկման համար անհրաժեշտ 0.20616 հա հողամասի շուկայական արժեքին մոտարկված կադաստրային արժեքը 2021-2023 թթ․ անշարժ գույքի հարկի հաշվարկման նպատակով կազմում է 121,445,351 ՀՀ դրամ։
	Ընդունվել է ի գիտություն: Հողամասի արժեքը ներառվել է Նախագծում:

